OOR GRENSE BEWEEG
Daar is twee soorte grense: wêreldse grense en geestelike grense.  

‘n Mens beweeg of gemaklik of geforseerd oor wêreldse grense. Dis grense waarmee ons elke dag gekonfronteer word. Dit gaan maklik of moeilik afhangend van hoe jy daaroor voel en dink. Dit word op ‘n manier van jou verwag in ons samelewing. Grense van kultuur, ras, geslag, etnies, godsdienstig en so meer.

Geestelike grense lê op ‘n heel ander vlak. Die eerste geestelike grens wat oorgesteek moet word, is die een van ongelowige na gelowige. Dit kan jy net doen met behulp van die Heilige Gees en daar is niks geforseerd daaromtrent nie.
Die tweede grens is om jou ou lewe agter te laat en te leef soos ‘n kind (dissipel) van Jesus. Die eerste dissipels wat Jesus geroep het, het alles gelos, die grens oorgesteek en Jesus gevolg. Die grens kan ons net oorsteek deur dissipelskap – daar is ‘n lewe voor en na dissipelskap. Ons loop elke dag met soveel “issues” en probleme wat ons verhinder om daardie grens oor te steek. Dinge van die lewe voor dissipelskap wat ons ry, dinge wat moeilik agtergelaat kan word. Net die Heilige Gees kan ons van die vrees om dié grens oor te steek, verlos. Dis nie altyd maklik om dié grens oor te steek nie, maar wat ‘n vreugde as jy anderkant kom. As jy bereid is om die grens oor te steek, verras die Here jou. Hy gee jou die vermoë om buite jou gemaksone te beweeg, dinge te laat doen wat jy nooit gedink het moontlik is nie. Dan gebruik Hy jou waar Hy jou nodig het en nie waar jy gemaklik is nie. Hy gee jou gawes wat jy nie gedink het jy het nie (en moontlik ook nie gehad het nie). Wat ‘n wonderlike reis. Die probleme van die lewe gaan nie noodwendig weg nie, maar met behulp van die Heilige Gees kan dit hanteer word.
Die laaste grens wat ons oorsteek is dan ook die beloning.

